
              Janúar 2009
Fjárbókinni þarf að skila í síðasta lagi 1. febrúar!!

Haustbókinni fyrir árið 2008 ber að skila til búnaðarsambandsins eða Bændasamtakanna fyrir 1. febrúar 2009, annars er hætta á að viðkomandi bú falli úr gæðastýringunni. Þessari dagsetningu var breytt í nýrri reglugerð um gæðastýrða sauðfjárframleiðslu (nr. 10/2008) sem tók gildi 1. janúar 2008.
Þetta á við um öll haustgögn hvort sem bændur skila fjárbókum, gögnum úr dosfjárvísi eða eru komnir í netskil. 
 

Nokkur atriði er gott að hafa í huga þegar bækur eru sendar til uppgjörs:

Fullorðinsnúmer: Gefa verður öllum ásettum lömbum, bæði gimbrum og hrútum, fullorðinsnúmer áður er bók er skilað. Númerin verða að vera einkvæm, þ.e. hrútar mega ekki hafa númer sem notuð eru í ánum.

Kaup/sala: Skrá þarf aftast í haustbók á þar til gerð eyðublöð kaup á gripum inn á búið og gefa viðkomandi grip fullorðinsnúmer. Eins þarf að skrá alla sölu. 

Afdrif áa: Mjög mikilvægt er að skrá afdrif þeirra áa sem drepist hafa á árinu, var slátrað eða vantar á   heimtur. Ef það er ekki gert, birtast þær í næstu vorbók og eru öllum til ama og leiðinda. 

Núna er 91 fjárbú skráð í netskil á svæðinu eða tæplega 40% af skýrsluhöldurum. Það er mjög góð þátttaka ekki síst í ljósi þess að bændur búa víða við lélegar nettengingar. Í ljósi þessa er ætlunin að hafa opna vinnudaga á skrifstofum búnaðarsambandsins þar sem bændur fá þá möguleika á að komast í góða nettengingu og fengið um leið hjálp við að ljúka sínu skýrsluhaldi.

Opnir vinnudagar í Fjarvis.is

Mánudagurinn 26. janúar á skrifstofunni á Blönduósi frá kl 9-16

Þriðjudagurinn 27. janúar á skrifstofunni á Hvammstanga frá kl 9-16

Áhugasamir mega gjarnan láta vita af sér á skrifstofunni eða með tölvupósti

Merki í ásetningslömb

Þeir örfáu bændur sem enn eiga eftir að panta merki í ásetningslömbin sín þurfa að gera það sem allra fyrst en merkin þurfa að vera komin í þegar búfjáreftirlitsmenn koma í heimsókn.

Hægt er að panta ásetningsmerkin inn á www.bufe.is og eru bændur hvattir til þess að panta þau þar. Aðgangsorð fást hjá Bændasamtökunum og er þetta sama aðgangsorðið og gengur að fjarvis.is og huppa.is. Þeir sem ekki eiga þess að kost að panta merkin á netinu geta að sjálfsögðu leitað til búnaðarsambandsins sem sér þá um að panta merkin.

Búnaðarþingskosningar 2009

Á þessu ári á að kjósa fulltrúa á Búnaðarþing fyrir árin 2010 – 2012. Búnaðarþing er haldið árlega og fer með æðsta vald í öllum málefnum Bændasamtaka Íslands.

Í samþykktum Búnaðarsambands Húnaþings og Stranda (BHS) segir: 

Fulltrúar BHS á búnaðarþing skulu kosnir svæðabundið. Félagsmenn í A-Húnavatnssýslu eða fulltrúar þeirra á aðalfundi kjósi 1 fulltrúa, félagsmenn í V-Húnavatnssýslu eða fulltrúar þeirra á aðalfundi kjósi 1 fulltrúa og félagsmenn í Strandasýslu eða fulltrúar þeirra á aðalfundi kjósi 1 fulltrúa.

FÉLAGATAL

Félagatal Búnaðarsambandsins er kjörskrá við kosningar til Búnaðarþings. Allir þeir sem eru félagar í aðildarfélögum BHS, greitt hafa árgjald til BHS vegna 2008 og ekki hafa sagt sig frá aðild að BHS eru löglegir félagar í BHS og þar af leiðandi á kjörskrá.

Félagatal BHS liggur frammi á skrifstofunni á Blönduósi. Félagatalið er opið næstu 4 vikur til breytinga en að þeim tíma liðnum (22. febrúar) gildir það sem kjörskrá.

Félagar í BHS eru nálægt 550 þar af um 270 í A-Hún, 170 í V-Hún og um 110 í Strandasýslu.

KOSNINGAR

Skv. samþykktum BÍ skulu fulltrúar á Búnaðarþing kosnir í almennri kosningu nema stjórn viðkomandi búnaðarsambands ákveði að kosning skuli fara fram á aðalfundi búnaðarsambandsins.

Stjórn BHS hefur nú ákveðið að kosning til Búnaðarþings fari fram á aðalfundi BHS sem haldinn verður í vikunni 20.-24. apríl 2009. 

Hefð er fyrir slíkri tillhögun í A-Hún og á Ströndum en í V-Hún hefur venjan verið að kjósa í almennum kosningum.

Félagsmenn BHS á hverju svæði fyrir sig geta þó auðveldlega farið fram á almenna kosningu hafi þeir hug á því. 

Krafa um almenna kosningu þarf þá að koma fram ekki síðar en 6 vikum fyrir aðalfund þ.e. í síðasta lagi 9. mars. Þurfa þá að lágmarki annað hvort 10% eða 20 félagsmenn af viðkomandi svæði sem atkvæðisrétt hafa í búnaðarsambandi, að bera fram slíka kröfu. Í A-Hún þurfa því 20 félagsmenn að styðja slíka kröfu, 17 í V-Hún og 11 í Strandasýslu.

Ef farið er fram á almenna kosningu geta félagar í BHS borið fram kjörlista og skal hann þá fram kominn 3 vikum fyrir aðalfund BHS. Sömu reglur gilda um fjölda stuðningsmanna við kjörlista og þegar krafist er almennra kosninga. 

Ef enginn listi kemur fram er almenn kosning, ef einn listi kemur fram er frestur lengdur um 2 vikur og ef ekki koma fram fleiri listar að þeim tíma liðnum er listinn sjálfkjörinn. Ef fleiri listar koma fram er kosið milli lista.

Allar nánari upplýsingar gefur Gunnar í síma 451-2602 / 895-4365  

